
Лексик тема:  
Ҡурай –башҡорт халҡының музыка ҡоралы
Грамматик тема: Сифат һүҙ төркөмө.

Төҙөнө: Сибай ҡалаһының 7 –се һанлы

урта дөйөм белем биреү мәктәбенен

башҡорт теле һәм әҙәбиәте

уҡытыусыһы Әминева Юлиә 

Сынбулат ҡыҙы

Маҡсат: 1) Уҡыусыларҙы башҡорттарҙың милли ҡоралы - ҡурай менән таныштырыу;
ҡурай моңо аша башҡорт халҡының тормош- кѳнкүрешен, данлы тарихын, тәбиғәтен, моң- зарын тасуирлау;

2) уҡыусыларҙа башҡорт халҡының  милли ҡоралына ихтирам, ғорурлыҡ , тыуған илгә һөйөү хисе тәрбиәләү; 
3) һүҙлек байлыҡтарын арттырыу,  фекерләү ҡеүәһен үҫтереү.

Йыһаҙландырыу: БР Дәүләт гербы һәм флагы һүрәттәре, гимн һәм ҡурай моңо яҙылған дискылар, ҡурай, ноутбук, проектр.
Дәреслек: Ғәбитова, З.М., Усманова, М.Ғ. Башҡорт теле: Уҡытыу рус телендә алып барылған мәктәптәрҙең 5-се  класс уҡыусылары өсөн дәреслек,  5-се  баҫма, Ѳфѳ: Китап, 2014 й.
Дәрес барышы.
I. Ойоштороу моменты.  Һәлмәк кенә ҡурай моңо яңғырай.
– Һаумыһығыҙ, ҡәҙерле уҡыусыларым. Яҡшы күңел менән дәрескә килгәнһегеҙҙер тип уйлайым. Бөгөнгө дәрес ябай түгел, беҙгә ҡунаҡтар килгән. Үҙегеҙҙе яҡшы яҡтан күрһәтерһегеҙ, тип уйлайым.
II. Мотивацион момент
· Уҡыусылар, беҙҙең ике команда булып ултырышты.  Бөгөнгө дәрестең темаһын беҙ кроссворд ярҙамында сисәкбеҙ. 
1-се ярыш. 

Үткән теманы нығытып, иҫкә төшөрөп китәйек. Башҡортостандың тәбиғәте: тауҙары, йылғалары тураһында үткәйнек, белемдәрҙе тикшереп китәйек.
Беренсе командаға йылғалар тураһында кроссворд, икенсе командаға тауҙар тураһында. Был беҙҙең үткән тема. Һәр команданан бер-бер артлы таҡтаға сығып яҙабыҙ. 

Һәр командаға ярыш һәр эш өсөн  балл яҙыла.
-Ике кроссворд буйынса  ниндәй исем килеп сыҡты? (ҡурай)
Ә ҡурай ул нимә? Ниндәй музыкаль инструмент, кемдәрҙең музыка ҡоралы?  (Ҡурай – башҡорт музыка ҡоралы).

   Әйҙә, беҙ ҡурайҙы һеҙ эшләгән һүрәттәрҙән ҡарап китәйек.

II. Өй эштәрен тикшереү.
Өй эше: Ҡурай тураһында һүрәттәр эшләү ине.

 Бына шундай  ул ҡурай – башҡорт халҡының музыка ҡоралы.

III. Яңы теманы аңлатыу ( ҡабатлау)
Шулай итеп беҙҙең дәрестең лексик темаһы- ....(ҡурай). Грамматик темаһы – сифат һүҙ төркөмө.
Дәфтәрҙәргә датаны, теманы яҙып ҡуябыҙ. Әйҙәгеҙ, эпиграфҡа ҡарайыҡ. 

Шәйехзада Бабичтың «Ҡурайҡайға» шиғырынан өҙөк. Был шиғыр бер үк ваҡытта беҙҙең артикуляцион күнегеү ҙә булып тора. Иғтибар менән тыңлайбыҙ . 
1.
Артикуляцион күнегеү.
                                                          Һыҙҙырт, ҡурай, үткән ҡайғыларҙы,

                                                          Өҙҙөрт, ҡурай, йөрәккәй ҡылдарын;

                                                          Һиҙҙерт, ҡурай, ҡайнар тойғоларҙы, 

                                                          Һөйҙөрт, һөйләп башҡорт моңдарын.

Ш.Бабич
1)Уҡытыусы тасуири уҡый.
2)Унан балалар уҡыйҙар.

Айырым һүҙҙәргә туҡталып ҡабатлап китәбеҙ.
Һыҙҙырт, өҙҙөрт, һиҙҙерт, һөйҙөрт – ни эшләт, ҡурай? 

Ниндәй ҡайғыларҙы?  (Үткән ҡайғыларҙы).

Ниндәй ҡылдарын, ҡайһы ҡылдарҙы?(йөрәккәй ҡылдарын).

Ниндәй тойғоларҙы? (ҡайнар тойғоларҙы).

Ниндәй моңдарын, моңдарҙы? ( башҡорт моңдарын).
Ниндәй ? - русса тәржемәһе ?  Какой?
Ҡайһы? – русса тәржемәһе ? Который?  Китаптан ҡағиҙәне (правиланы) уҡыйыҡ әле.   се битте асабыҙ.

Это вопросы какой части речи? (Имя прилагательного)

Был ҡайһы һүҙ төркөмөнөң һорауҙары ? (Сифат)
-Был шиғыр нимә тураһында? (Ҡурай тураһында). 

-Башҡорттар ҡурайҙа ҡайһы ваҡытта уйнар булғандар. (Байрамда, шатланғанда, һағыш баҫҡанда (когда грустно), һуғышҡа барғанда).

-Ҡурай һүрәтен беҙ ҡайҙа күргәнебеҙ бар. (Башҡортостан гербында, флагында, концерттарҙа, сәхнәлә).

2-се ярыш. 

Ә хәҙер командаларға викторина һорауҙары. Карточкалар таратылған, һеҙҙең өҫтәлдәрҙә.
Викторина һорауҙары

1) Ҡурайға ҡайҙа (где) һәйкәл ҡуйылған? (Баймаҡ районы, Төркмән ауылы янында Туғажман тауында).Уның таждары нисәү (сколько)?
2)  Ҡурай исеменең русса исеме, рус һүҙлегендәге исеме? (Реброплодник Уральский) Исемен аңлатығыҙ. Ни өсөн шулай ҡушҡандар? (Ребро-быуын тигәнде аңлата, быуындарҙан тора.)
3) Ҡурайҙың ниндәй төрҙәре бар?(виды курая). Нимәнән, ниндәй материалдан эшләйҙәр? 

            1)  Ҡыу ҡурай  - ҡурай үҫемлегенән эшләнгән, 
       2) Еҙ ҡурай – медный курай.

       3) Көмөш ҡурай – серебрянный курай.

       4) Шпонлы ҡурай – ағас ҡурай, тәржемәһе: деревянный курай)

Ҡыу,еҙ көмөш, шпонлы, ағас – улар бөтәһе лә ниндәй һүҙ төркөмөнә ҡарай. Һайла: исем, сифат, ҡылым. (Сифат һүҙ төркөмө, ниндәй һорауына яуап бирә.)

      4)  Ҡурай легендаһы буйынса  нисек ҡурай башҡорттарҙың милли ҡоралы   булып киткән ? (Ҡурай легендаһынан өҙөктө һөйләү)
3-сө ярыш
1. Өй эштәрен тикшереү.

· Ҡурайсыларҙың исемдәрен  яҙып, белеп килергә ине.
Әйҙәгеҙ, ҡайһы команда күберәк яҙып килгән, күберәк белә икән. Ярай, ике команда ла афарин!

Хәҙер 2 команда ла 20-се  күнегеүҙе эшләйбеҙ.  (75-се бит)
1-се командаға Башҡорт ҡурайы менән сит илдә – Европа илдәрендә кемдәр сығыш яһаған? (профессиональ ҡурайсыларҙан). Шул һорауға яуап яҙабыҙ. Исем, фамилияһы(Текстан һөйләмдәрҙе күсереп яҙырға, шуға ҡараған).Ҡайһы илдә Йомабай Иҫәнбаев сығыш яһаған?
 2-се командаға Ә ҡайһы ҡурайсыға Рәсәйҙең атҡаҙанған, Башҡортостанд ың халыҡ артисы исеме бирелә, Салауат Юлаев премияһы лауреаты ла була ул. Кем ҡурайҙы бөтә донъяға, бик күп илдәргә таныта? Исем-фамилияһын, ҡайһы илдәрҙең сәхнәләрендә ишеттерҙе.
4-се ярыш (нығытыу)
Ә хәҙер һеҙ әйткән ҡурайсыларҙы проектрҙағы фото-һүрәттәр буйынса әйтеп сығаһығыҙ.  Уларҙы һеҙ таныйһығыҙ микән? 

Беренсе команда     балл

Икенсе команда        балл

Физкультминутка.  (Ҡурай көйөнә бейеү, әйләнеү)

Шыбаға тотош уйыны буйынса: 

Сеү, һин кем ?

Ҡурай.

Ҡайҙа үҫтең?

Урманда.

Ни өсөн?

Уйнар өсөн.

Беҙ хәҙер ҡурай көйөнә ял итеп алабыҙ.

Башҡорт ҡурайында 5 класс уҡыусыһы Моһтасаров Вадим уйнай

IV Теманы нығытыу.

Лепбук эшләү
4-се ярыш
Ҡағыҙ-материалдарҙан лепбук эшләү. (үҙ ҡулың  менән китап эшләү)

Һуңынан һәр команда сығыш яһай, ни өсөн шулай эшләгәндәрен һөйләп бирә.
Һәр командаға балл ҡуйыла.
V Йомғаҡлау (Рефлексия )

Ә хәҙер беҙ эпиграфҡа әйләнеп ҡайтайыҡ.
Ни өсөн шиғырҙа, Һыҙғырт, ҡурай үткән ҡайғыларҙы, тип әйтелә?

Өҙҙөрт, ҡурай, йөрәккәй ҡылдарын,

Һиҙҙерт, ҡурай, ҡайнар тойғоларҙы,

Һөҙҙөрт, һөйләп башҡорт моңдарын.

Автор был һүҙҙәр менән нимә әйтергә теләгән?

· (Ҡурай ярҙамында улар ҡайғыларын баҫҡандар.

· Күңел өсөн  уйнағандар (ҡайнар тойғоларҙы күрһәтеү, еңеләйтеү өсөн - чуства выразить).
· Шатланғанда

· Һуғышҡа, яуға барғанда уйнағандар.

Шулай итеп,  башҡорт кешеһе, башҡорт халҡы ҡурайҙан айырылмаған, яуҙа яуҙаш, табындаш, серҙәш, күңел таянысы булған.
 Тағын һеҙ дәрестә ниндәй тәҫораттар алдығыҙ ?Ниндәй мәғлүмәт алдығыҙ?
Минең уйымса, беҙ дәрестә ҡурай тураһында күп  мәғлүмәт белдек.

Русса исемен белдек. Төрҙәрен белдек (Ҡыу ҡурай....һ.б.).Туғажман тауында һәйкәл барлығын белдек.
VI Өйгә эш биреү

1) Ҡурай тураһында кроссворд төҙөргә. (4-5 һүҙҙән торған)
2)Ҡурайҙың һүрәтен төшөргә (ике яҡлы мөмкин: Ҡурай үләне, үҙе ҡурай)
VII Баһалау моменты

Ике команда ла дәрестә тырышты. Һөҙөмтәләр буйынса........(тигеҙ, береһе алда). Үҙегеҙгә ниндәй баһа (оценка) ҡуйыр инегеҙ? Үҙегеҙҙе нисек баһаланығыҙ, уҡыусылар?
Баһалар әйтелә.Һеҙ баһалар менән ризамы?  Мин һеҙҙең баһаларығыҙ менән ризамын.
Йомғаҡлау
         Беҙ дәресте һәүәҫкәр ҡурайсы Мәһәҙи Фәтҡуллин һүҙҙәре менән тамамлайыҡ:
Ерҙеӊ күрке – таҡыябаш үлән

Моӊдар һибә оҫта ҡулдарҙа.

Башҡортмон да тигән, ай, егеттеӊ

Бер ҡулҡайы көмөш йүгән тотор,

Икенсеһе булыр ҡурайҙа.
 - Ҡәҙерле балалар! Ҡурай моӊон яратығыҙ, ҡурайҙы һәм ҡурайсыларҙы ихтирам итегеҙ. Һаубулығыҙ?
1. Бирелгән хәрефтәрҙән һүҙ төҙөү: Р, У, Й, А, Ҡ.
-Уҡыусыларым, таҡтала бирелгән хәрефтәрҙән һүҙ төҙөргә кәрәк. Әйҙәгеҙ,кем етеҙерәк?
-Дөрөҫ, ҠУРАЙ һүҙе килеп сыға. Бөгөн дәрестә беҙ ҡурай тураһында Һөйләшәсәкбеҙ.
2. Нимә ул- ҡурай?
-Уҡыусылар, әйтегеҙ әле, нимә һуӊ ул ҡурай?

-Әйе, ҡурай – башҡорт халҡыныӊ милли уйын ҡоралы. ( Ҡурайҙы күрһәтеү)
Ҡурайҙы ҡайҙа күрә алабыҙ ?(сәхнәлә, гербта, флагта).

Ә ни өсөн ҡурайҙа уйнайбыҙ?
Ошо ҡурай халҡыбыҙҙың ҡайғыһын да, шатлығын да уртаҡлашҡан. Ул ир-егеттәр менән яуҙаш булған, быуындан-быуынға күсеп килгән ҡурай нисек барлыҡҡа килгән һуң?
3. Әкиәт-легенданы иçкә төшөрөү.
Ошо хаҡта беҙ әкиәт-легенда беләбеҙ. Әй6әгеҙ, бергәләп иçкә төшөрөп китәйек.

-Хан егетте  ҡайҙа ебәрә?

-Егет урманда нисек көн итте?

-Егет нимәлә уйнарға өйрәнде?

-Тыуған яҡтарына нисек ҡайтып етте? –Яуыз хандан халыҡ нисек үс алды?

4. Ҡурай тураһында өçтәлмә мәғлүмәт.
• 1812 йыл. Ҡаһым-түрә Парижға көмөш ҡурайҙа уйнап ингән. Ул ҡурайҙы уға атап эшләгән булалар.

• «Сыңрау торна» тигән көйҙө бик борондан бирле тик ҡурайҙа ғына уйнайҙар.

• 1990 йыл. Ишморат Илбәков 14-15 клапанлы тимер ҡурай эшләй.

 Баймаҡ районы Төркмән ауылында ҡурайға һәйкәл ҡуйылды. Авторы- Миҙхәт Байрамғолов.

• 2009 йыл. ҡурай «Башҡортостандың бер тылсымы» тигән исемгә лайыҡ була.

5. ҡурай төрҙәре менән таныштырыу, проектрҙан һүрәттәр күрһәтеү.
▲ – ҡыу ҡурай – ҡурай үләненән эшләнгән ҡурай
▲- ағас ҡурай (сәтләүек, саған, балан ағасынан эшләнә, 4-6 тишекле)

▲- еҙ ҡурай – медный курай
▲ – көмөш ҡурай – серебрянный курай
▲ – шпонлы ҡурай – ағас ҡурай
6. Күренекле ҡурайсылар. (проектр менән эш)
- Уҡыусылар, хәҙер экранға ҡарайбыҙ, унда беҙ  күренекле ҡурайсыларҙы күрәбеҙ.  Кемдәр  улар?
· Салауат Юлаев

· Байыҡ сәсән

· Ишмулла Дилмөхәмәтов

· Йомабай Иҫәнбаев

· Азат Айытҡолов

· Роберт Юлдашев һ.б.
IV. Нығытыу.
1. Китап менән эш.
- Китаптарығыҙҙыӊ 75-се битен асығыҙ. 20-се күнегеү. Ҡурай тураһында тесты уҡыйбыҙ.       Ҡурайсыларҙың исемдәрен, фамилияларын яҙып алығыҙ.
Текстан сифаттарҙы табығыҙ. (мәшһүр ҡурайсы, сит телдәр, ҡурай моңо)
5. Башҡорт халыҡ йыры «Ҡурай»ҙы дискынан тыӊлау.
- Йыр һеҙгә оҡшанымы?

6. Дискынан ҡурайҙа уйнаған көйҙәр тыңлау һәм музыка аҫтында кроссворд сисеү.

1. Тәмле аҙыҡ.

2. Башҡортостандағы йылға.

3. Башҡорт ашы.

4. Файҙалы эсемлек.

5. Милләт.

6. Тау исеме.

7. Хайуан.

8. « Сыңрау …..» көйөн тик ҡурай6а ғына уйнай6ар.

9. Балалар өсөн киске телетапшырыу.

10. Башҡорт халҡының милли батыры
11. Музыка ҡоралы.
V. Йомғаҡлау.
1. Һәүәҫкәр ҡурайсы Мәһәҙи Фәтҡуллин әйткән:
Ерҙеӊ күрке – таҡыябаш үлән

Моӊдар һибә оҫта ҡулдарҙа.

Башҡортмон да тигән, ай, егеттеӊ

Бер ҡулҡайы көмөш йүгән тотор,

Икенсеһе булыр ҡурайҙа.

2. Дәрес һеҙгә оҡшанымы? ( Уҡыусыларҙыӊ яуаптарын тыӊлау)

3. Уҡытыусы һүҙе.
- Ҡәҙерле балалар! Ҡурай моӊон яратығыҙ, ҡурайҙы һәм ҡурайсыларҙы ихтирам итегеҙ
VI. Өй эше.
1. Ҡурайсыларҙың имемдәрен белеп килегеҙ
2. «Ҡурайсы» тигән һүрәт төшөрөргә.
VII. Баһалау.
